ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՀԱՆՄԱՆՆ ՈՒՂՂՎԱԾ

ԱՐԴՅՈՒՆԱԲԵՐԱԿԱՆ ՔԱՂԱՔԱԿԱՆՈՒԹՅԱՆ ՌԱԶՄԱՎԱՐՈՒԹՅԱՆԸ

ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՎԵՐԱԲԵՐՅԱԼ

ՀՀ կառավարությունը հայտարարել է գիտալիքահենք տնտեսություն կառուցելու իր երկարաժամկետ ռազմավարական նպատակի վերաբերյալ: Այդ իսկ նպատակով, ՀՀ կառավարությունը նախաձեռնել է ակտիվ արդյունաբերական քաղաքականության իրականացում, որի ուղղորդող տեսլականը կլինի Հայաստանը դարձնել բարձրարժեք և գիտատար ապրանքների և ծառայությունների արտադրության երկիր, որի առանցքը ստեղծագործ մարդկային կապիտալն է: Այս տեսլականի իրագործումը պահանջում է փուլային անցում ռեսուրսաինտենսիվ արտադրություններից դեպի ունակությունների ու հմտությունների, և այնուհետև, գիտելիքի վրա հիմնված արտադրությունների` երկարաժամկետ հեռանկարում:
Սույն որոշման ընդունման անհրաժեշտությունը պայմանավորված է տնտեսության մրցունակության բարձրացման և շարունակական տնտեսական աճի ապահովման, մասնավորապես` արդյունաբերության, որպես տնտեսության հիմնական հատվածի, զարգացման հրամայականներով:

Արդյունաբերական քաղաքականության ուղղակի թիրախը վերամշակող արդյունաբերության ճյուղերի և համալիրների  զարգացումն է և վերջինս ամրագրում է ՀՀ կառավարության արդյունաբերական քաղաքականության հիմնական ուղղությունները, սկզբունքները և գործիքակազմը: 
Ռազմավարությամբ համակարգվում են այն բոլոր միջոցառումները և գործիքները, որոնք կառավարությունն օգտագործում է` օժանդակելու տնտեսության իրական հատվածի զարգացմանը, ինչպես նաև սահմանում նոր միջոցառումների ուղղություններ և գործիքներ: 
Այս նախաձեռնությունը փոխլրացնելու է կառավարության կողմից հաստատված այլ ոլորտային զարգացման ռազմավարությունները կամ իրականացվող առանցքային նախագծերը, մասնավորապես` տեղեկատվական և հաղորդակցության տեխնոլոգիաների, զբոսաշրջության, առողջապահության, կրթության, գյուղատնտեսության ոլորտներում:  

Մշակված նախագիծը բազմիցս քննարկվել է մասնավոր հատվածի, այդ թվում` նաև մեկնարկային փուլի համար ընտրված երեք ոլորտների ընկերությունների, շահագրգիռ պետական և միջազգային կառույցների հետ: 
Սույն նախագիծը մշակվել է Համաշխարհային բանկի աջակցությամբ` «Ի-Վի Քոնսալթինգ» խորհրդատվական ընկերության մասնակցությամբ: 

	ԱՄՓՈՓԱԹԵՐԹ

	1
	ՀՀ գյուղատնտեսության նախարարություն
ՍԿ/02.2/5072-11

2011-10-07
	1. <<Ոլորտի ամփոփ ակնարկ. Հիմնական ցուցանիշներ>> բաժնում (էջ 2)`

1) <<Խաղողի ցանքատարածություններ>> բառերը տվյալ բաժնում և ամբողջ տեքստում փախարինել <<խաղողի այգետարածքներ>> բառերով,

2) Խաղողի այգիների, խաղողի արտադրության և կոնյակագործների կողմից խաղողի մթերման, ինչպես նաև 1 ահեկտարի արտադրողականության ցուցանիշներն անհրաժեշտ է ճշգրտել, քանի որ, ըստ ՀՀ ազգային վիճակագրական ծառայության պաշտոնական տեղեկատվության, խաղողի այգետարածքները 2010 թվականին կազմել են 17.4 հազար հեկտար, խաղողի արտադրության համախառն բերքը` 222.9 տոննա (ստացվում է, որ միջին բերքատվությունը կազմում է շուրջ 12.8 տոննա), իսկ 1 հեկտար բերքատու այգիների միջին բերքատվությունը` 15.15 տոննա:

Ըստ ՀՀ գյուղատնտեսության նախարարության կողմից վերամշակող ընկերու​թյուններից ստացված օպերատիվ տեղեկատվության, վերջին երկու տարիներին խաղողի մթերումների ծավալները միջին հաշվով կազմել են 130 հազար տոննա, որից, ըստ գնահատականների, 80-90 տոկոսն ուղղվում է կոնյակի արտադրությանը:

2. <<Զարգացման տեսլական>> բաժնում (էջ 3) խաղողի այգետարածքների 2015 թվականին և 2020 թվականին, համապատասխանաբար, 23 հազար հեկտար և 32 հազար հեկտար ցուցանիշներն Հայաստանի Հանրապետության գյուղի և գյուղատնտե​սության 2010-2020 թվականների կայուն զարգացման ռազմավարությունում այդ տարիների համար ամրագրված  են համապատասխանաբար 26.2 և 33.2 հազար հեկտար ցուցանիշները:

3. <<Ժամանակացույց և ծախսերի գնահատական>> բաժնում (էջ 10) 1.2-րդ կետում լաբորատորիայի հիմնման ծախսերի գնահատումը (1 մլն ԱՄՆ դոլարը) ճշգրտման կարիք ունի, քանի որ կոնյակների իսկության և նույնականացման որոշման համար անհրաժեշտ է ունենալ իզոտոպային բաղադրությունն որոշելու ատոմա​մագնիսական ռեզոնատոր SNIF NMR լաբորատոր սարքավորումը, որի գինն ըստ ՀՀ գյուղատնտեսության նախարարության կողմից կատարված գնանշման հարցման արդյունքի կազմում է 850 հազար եվրո: Գինեգործական արտադրանքի իզոտոպային բաղադրության որոշման պահանջն ամրագրված է նաև <<Խաղողի հումքով ոգելից խմիչքների մասին>> ՀՀ օրենքում:  

4. <<Հայկական կոնյակի արտադրությունը>> բաժնում (էջ 18) կասկածի տակ է դրվում խաղողի արտադրության ցուցանիշը: Այդ առումով նպատակահարմար է միջոցառումներում ներառել նաև խաղողի այգետարածքների համատարած հաշվառում կատարելու, ինչպես նաև խաղողի համախառն բերքի ճշգրիտ հաշվարկման մեխանիզմների մշակման մասին միջոցառումներ:

5.Միաժամանակ առաջարկվում է միջոցառումներում ներառել  նաև օրենսդրական փոփոխություններ, որը կնպաստի կոնյակագործների միությանը բոլոր կոնյակա​գործների անդամակցության ապահովմանը, մասնավորապես Ֆրանսիայի օրինակով կարելի է  միությանը տալ ծագման կամ իսկության վկայականների տրամադրման լիազորություններ և (կամ) պետական վերահսկողության որոշակի գործառույթներ պատվիրակել միությանը:


	1.1)Ընդունվում է:
1.2)Չի ընդունվում:
2. Ընդունվում է:
3. Չի ընդունվում:

4. Չի ընդունվում:

5.Ընդունվում է մասնակի:
	1.1) Կատարվել է համապատասխան փոփոխություն:

1.2) Հաշվետվությունում 2010թ. համար օգտագործվել է ՀՀ ԱՎԾ-ի կողմից հրապարակված պտղատու հասակում այգետարածքների ցուցանիշը: Մթերումների ցուցանիշները գնահատվել են կոնյակ արտադրող ընկերությունների տվյալների գնահատականների հիման վրա:  

2. Կատարվել է համապատասխան փոփոխություն:

3.Հաշվի առնելով, որ նշված գինը ամրագրվել է կոնյակագործների կողմից արված հարցումների հի​ման վրա, փոփոխու​թյունը նպատակահարմար չէ:

4. Խնդիրը պետք է դիտարկվի «Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության շրջանակներում»:

5. Առաջարկը ներառված է «Կոնյակագործության 2011-2020թթ. ոլորտային  ռազմավարության» 1.1 կետում և կքննարկվի ստեղծվելիք ոլորտային խորհուրդների շրջանակներում:



	2
	ՀՀ ֆինանսների նախարարություն
1/4.5-4/86004-11

2011-10-14
	«Հայաստանի Հանրապետության արտահանմանն ուղղված արդյունաբերական քաղաքականության շրջանակ ծրագրի նախագիծ

1. 3-րդ կետի «Երկարաժամկետ և միջնաժամկետ նպատակներ 3.1. ենթակետում (էջ 5) արտահանմանն ուղղված արդյունաբերական քաղաքականության նպատակային թիրախների շարքում նշված Ապրանքների արտահանում/ՀՆԱ ցուցանիշների` 2015 թ. համար 16%, իսկ 2020 թ.` 19% մակարդակներն ընդհանուր առմամբ ընդունելի են, քանի որ մեր հաշվարկներով արտահանման բնականոն աճի պայմաններում 2020 թ. համար արդեն իսկ հասանելի է ապրանքների արտահանման ՀՆԱ-ում 15-ից 17% մակարդակը: Այսինքն, եթե ընդունենք տնտեսության զարգացման շատ համեստ սցենար (օրինակ` իրական ՀՆԱ-ի 2% և դեֆլյատորի 3% միջին տարեկան աճ) ՀՆԱ-ն կկազմի ավելի քան 18000 մլն. դոլար
 կամ ընդհանուր արտահանման ծավալի նպատակային ցուցանիշը պետք է կազմի առնվազն 3400 մլն դոլարի արտահանման ծավալ (ՀՆԱ-ում 19% հարաբերակցությունը պահելու դեպքում):  

Սակայն, նպատակային թիրախների աղյուսակում բերված է, որ արտահանմանն ուղղված հատուկ քաղաքականության իրականացման դեպքում 2020 թ. ակնկալվում է 2800-3300 մլն ԱՄՆ դոլարի արտահանման ծավալ, որի առավելագույն մակարդակը ցածր է հաշվարկված ծավալից:  

Այս պայմաններում գտնում ենք, որ էլ ավելի ցածր տնտեսական աճի սցենարի պայմաններում արտահանման քաղաքականության խթանումը իրատեսական չէ, հետեւաբար առաջարկվում է վերանայել նախագիծը և գնահատել արդյոք հնարավոր է ներկայացված նախագծով արտահանման ծավալները աճեցնել ավելին, քան ՀՆԱ-ի դոլարային անվանական աճն է:

2. 5.2-րդ կետի 1-ին ենթակետով «Հատուկ գործիքներ» բաժնի Հարկային և մաքսային հատուկ ռեժիմ​ներ նախատեսվող արտոնություններ տրամադրող առաջարկություններն առաջարկվում է հանել` հաշվի առնելով Ավե​​լացված արժեքի հարկի մասին ՀՀ օրենքի 16-րդ հոդվածի և ՀՀ մաքսային օրենսգրքի 102-րդ հոդվածի դրույթների համաձայն կարգավորվում է բարձրացված խնդիրը:

3. 5.2-րդ կետի 2-րդ ենթակետում «Հատուկ գործիքներ» բաժնի Հարկային և մաքսային հատուկ ռեժիմ​​​ներ, ինչպես նաև նախագծի 6-րդ` Առաջնահերթ առանցքային նախաձեռնություններ բաժնում ներ​կա​յացված` միջնաժամկետ հեռանկարում առանցքային նախաձեռնությունների թիրախների շար​քում նախատեսվող արտոնությունների կապակցությամբ հայտնում ենք, որ Ավելացված արժեքի հարկի մասին ՀՀ օրենքի 6.1-րդ հոդվածի համաձայն արդեն իսկ սահ​ման​ված է, Կազ​​մակերպությունների և անհատ ձեռնարկատերերի կողմից ներմուծվող, մաքսատուրքի 0 տոկոս դրույքաչափ ունեցող և ակցիզային հարկով հարկաման ոչ ենթակա այն ապրանքների ցանկը, իսկ ՀՀ մաքսային օրենսգրքի 37-րդ հոդվածի համա​ձայն` ՀՀ կառավարության որոշմամբ կարող է թույլատրվել պետու​թյան կարիքների, գիտահետազոտական, կրթական, մշակութային, մարդկանց և կեն​դա​նիների առողջության պաշտպանության, շրջակա միջավայրի պահպանության նպատակ​նե​րով, ինչպես նաև ընտրված կազմակերպությունների և անհատ ձեռնարկատերերի կողմից ներ​դրումային ծրագրերի շրջանակներում ներմուծված, ներառյալ ֆինանսական վարձա​կա​լու​թյամբ տրված ԱՏԳԱԱ 84-89-ը ապրանքային ծածկագրին դասվող, ապրանքների համար «ժամա​նակավոր ներմուծում» մաքսային ռեժիմի ժամկետի երկարաձգումը մեկ տարուց ավելի ժամ​կետով:

4. 7.4-րդ ենթակետում Ակնագործություն և ոսկերչություն և 7.5-րդ ենթակետում Մեքենաշինություն, սար​​քաշինություն և էլեկտրատեխնիկական արտադրություն նշված ոլորտ​ների հա​մար հատուկ հարկային և մաքսային ռեժիմների ապահովման կապակցությամբ հայտնում ենք հետևյալը.

ա) նախ անհրաժեշտ է հստակեցնել, թե ինչ հատուկ հարկման ռեժիմներ է նա​խա​տես​վում ստեղծել վերոգրյալ ոլորտներում` հաշվի առնելով այն, որ ներկայումս արդեն իսկ իրա​կա​նաց​վում են Քիմ​բեր​​​լիի գործընթացին ՀՀ անդամակցության հետ կապ​ված օրենս​​​​դրական փոփոխություններ,

բ) ՀՀ կառավարությունը որ​​​դեգրել է տնտեսության ճյու​ղերի համար հնարավորին չափ հավասար հարկման պայմաններ նախատեսող գոր​ծու​նեու​թյան միջավայրի ձևավորման քաղաքականություն` բացառելու համար խտրական մոտե​ցում​ների կիրառությունը, կապիտալի միջճյուղային հոսքերի ակտիվացումը, ինչպես նաև առողջ մրցակ​​ցա​յին դաշտի խաթարումը:

Վերոնշյալի համատեքստում տնտեսության մեկ կամ երկու ոլորտի համար հարկման տարբերակված ռեժիմի կիրառությունը համարում ենք ոչ նպա​տա​կա​հար​մար:

5.«Մեկնարկային փուլի ռազմավարության ծրագրի նախագծի Կոնյակագործություն, Դեղագործություն և բիոտեխնոլոգիաներ ու Ճշգրիտ ճարտարագիտություն ծրագրերի նախագծերի «Ծախսերի գնահատական հավելվածների (համապատասխանաբար` էջ 14, էջ 11 և էջ 36) «Պետական ֆինանսավորման կարիք տողում 2011-2015թթ. համար, ըստ վերոհիշյալ ծրագրերի, ամրագրված է  համապատասխանաբար` 2,170.000 ԱՄՆ դոլար, 1.500.000 ԱՄՆ դոլար, 12,300.000 ԱՄՆ դոլար: Սակայն, ինչպես ՀՀ 2011թ. պետական բյուջեով, ՀՀ 2012-2014թթ. ՄԺԾԾ- ով, այնպես էլ ՀՀ Ազգային ժողով ներկայացված ՀՀ 2012թ. պետական բյուջեի նախագծով այդ նպատակների համար համապատասխան գումարներ նախատեսված չեն և նշված ծրագրերը հաստատվելու դեպքում, դրանց իրականացումը կարող է մնալ առանց ֆինանսական ապահովման:

Բացի այդ, Կոնյակագործության 2011-2020թթ. ոլորտային ռազմավարության <<Ժամանակացույց և ծախսերի գնահատական>> բաժնում ներկայացված որոշ նախաձեռնությունների (մասնավորապես` լաբորատորիայի հիմնում, արտասահմանյան դիստրիբյուտորների և այլ օժանդակ կառույցների ներկայացուցիչների այցելություններ Հայաստան և այլն) ֆինանսավորման համար  նախատեսվել է նաև պետական մասնակցության մասնաբաժին: Մինչդեռ պետական մասնակցության անհրաժեշտությունը հիմնավորման կարիք ունի, հաշվի առնելով կոնյակագործության ոլորտում գործող տնտեսվարող սուբյեկտների բավարար ֆինանսական միջոցների առկայության հանգամանքը: 

6.Ընդ որում, Ռազմավարությունը մշակված է 2011-2020թթ. համար, մինչդեռ վերը նշված բաժնում ընդգրկված է միայն 2011-2015թթ. ժամանակահատվածը:


	1.Ընդունվում է մասնակի:
2.Չի ընդունվում: 

3.Չի ընդունվում: 

4.Ընդունվում է:

5.Չի ընդունվում:

6.Չի ընդունվում:


	1.Հաշվարկները կատարվել են հաստատուն գներով և փոխարժեքով, մասնավորապես` ներառված չեն ՀՆԱ-ի  դեֆլյատորը, ինչպես նաև փոխարժեքի տատամնումները:

2. ԱՏԳ-ների ստեղծումը հատուկ գործիք է,  ինչպես նաև կարող են ներդրվել այլ աջակցության գործիքներ:

3. 5.2-րդ կետում, ընդհանուր առմամբ,  նշված են թե գործող և թե նոր ստեղծվելիք գործիքները:

4. 7.4-րդ ենթակետում և 7.5-րդ ենթակետում կատարվել է համապատասխան փոփոխություն, մասնավորապես` հանվել են նշված ոլորտ​ների հա​մար հատուկ հարկային և մաքսային ռեժիմների հետ կապված դրույթները:
 5 .ՀՀ վարչապետի մոտ կայացած քննարկման արդյունքում առկա է նախնական պայմանավորվածություն ՀՀ պետական բյուջեից համաֆինանսավորման վերաբերյալ, իսկ 2013-2015թթ. համար ՄԺԾԾ-ն կներկայացվի փաստաթուղթը ՀՀ կառավարության կողմից հաստատվելուց հետո: 2012թ. վերոնշյալ ծախսերի ֆինանսավորումը կարող է իրականացվել պետության պահուստային միջոցների հաշվին:

6.Ռազմավարությունը մշակված է մինչև 2020 թվականն ընկած ժամանակահատվածի համար, սակայն միջոցառումների ցանկը նախատեսված է 2011-2015թթ. համար:

	3
	ՀՀ արտաքին գործերի նախարարություն 

15/22627-11

2011-10-05
	Դիտողություններ և առաջարկություններ չունի:
	
	

	4
	ՀՀ տարածքային կառավարման նախարարություն-

03/15/6499-11

2011-10-14
	Դիտողություններ և առաջարկություններ չունի:
	
	

	5


	ՀՀ աշխատանքի և սոցիալական հարցերի 

նախարարություն 

ԱԳԳ/ՀՄ-2-1/8175-11

2011-10-10
	Առաջարկություններ և առարկություններ չունենք:
	
	

	6
	ՀՀ առողջապահության նախարարություն 

ՀՔ/22/9218-11

2011-10-07
	«Դեղագործություն և բիոտեխնոլոգիաներ» ոլորտային ռազմավարության նախագծի կապակցությամբ հայտնում  եմ հետևյալ դիտողությունը.

Ծրագրում ընդգրկել նաև ՀՀ ԱՆ «Դեղերի և բժշկական տեխնոլոգիաների փորձագիտական կենտրոն» ՓԲ ընկերության` որպես ՊԱԳ փորձաքննության և հավաստագրման ապահովման կառույցի, կարողությունների զարգացումը:

	Չի ընդունվում:
	Քանի որ, առաջարկը արդեն իսկ ներառված է դեղագործության ռազմավարության միջոցառումների ցանկում:

	7
	ՀՀ էներգետիկայի նախարարություն
01/22.1/3964-11

2011-10-13
	Սկզբունքորեն առաջարկություններ և առարկություններ չունենք: Սակայն անհրաժեշտ ենք համարում ընդգծել, որ Հայաստանի Հանրապետության արտահանմանն ուղղված արդյունաբերական քաղաքականության շրջանակի, մեկնարկային փուլի ռազմավարության մեջ ցանկալի կլիներ ընդգրկել նաև ոչ մետաղական հանքանյութերի վերամշակումը` հաշվի առնելով ոլորտի ավելացված արժեք ստեղծելու բարձր ունակությունը:
	Ընդունվում է մասնակի:
	Վերջինս կդիտարկվի հետագայում ոլորտային ռազմավարություններ մշակելիս:

	8
	ՀՀ կրթության և գիտության նախարարություն
01/9.2.2/11851-11

2011-10-17


	Դիտողություններ և առաջարկություններ չկան:

	
	

	9
	ՀՀ տրանսպորտի և կապի նախարարություն
01/10.1/8597-11

2011-10-17
	1.<<Ճշգրիտ ճարտարագիտության ոլորտային ռազմավարության>> նախագծում ներկայացված չէ ռազմավարական նպատակները և մարտահրավերները, 

2.Նախագծում հստակեցված չեն ծրագրի իրականացման հիմնական քայլերը և զարգացման մեխանիզմները,

3.Նախագծում հստակեցված չէ ֆինանսավորման և ակնկալվող եկամտաբերության հետ կապված հարցերը:

Ինչպես նաև անհրաժեշտ է նախագիծը համապատասխանեցնել <<Իրավական ակտերի մասին>> ՀՀ օրենքի պահանջներին:
	Չի ընդունվում:
	Ռազմավարությունում ամրագրված են նպատակները, մեխանիզմները, ֆինանսավորման աղբյուրները և չափերը:

	10
	ՀՀ կենտրոնական բանկ
12-07/1074-11

2011-10-12


	1. Տարբեր երկրներում իրականացված տնտեսական բարեփոխումների փորձը ցույց է տալիս, որ բարձր տնտեսական աճ ձեռք են բերել այն երկրները, որոնք ձեռնարկել են արագ կառուցվածքային բարեփոխումներ, դրանով իսկ տնտեսությունը ցածր, ավանդական արտադրողական գործունեությունից ուղղորդել են դեպի արտահանելի արտադրատեսակներ արտադրող և ավելի բարձր արտադրողականություն ունեցող ոլորտներ: Այս առումով Հայաստանում արտահանման հատվածի ընդլայնման և դրա ներուժի բացահայտման նպատակով «Քաղաքականության համատեքստ ենթաբաժնում» նատակահարմար է արտահանմանն ուղղված արդյունաբերական քաղաքականության շրջանակները քննարկել նաև ՀՀ տարածքային զարգացման տեսանկյունից: Դա մի կողմից կնպաստի տարածքների համաչափ զարգացման քաղաքականության մշակմանը, մյուս կողմից հնարավորություն կընձեռի բացահայտել տարածքների զարգացման հնարավորությունները, հաշվի առնել դրանց փոխազդեցությունները և հնարավոր սիներգիաները:

2. «Արդյունաբերական քաղաքականության սկզբունքները ու զարգացման հորիզոնները» ենթաբաժնում նշվում է, որ պետական միջամտությունն ուղղված կլինի շուկայական ուժերի «անկատարության վերացմանը և/կամ չեզոքացմանը (տեղեկատվական և կոորդինացիոն հավելյալ ծախքեր), այլ ոչ թե առանձին ձեռնարկությունների համար արտոնյալ պայմաններ ստեղծելուն»: Այստեղ պարզ ձևակերպված չեն, թե որոնք են շուկայական անկատարությունները և դրանք ինչպես կարող են վերացվել և ինչ գործիքների միջոցով: Մեր կարծիքով շուկայական անկատարությունների պատճառ կարող են հանդիսանալ, մասնավորապես, սեփականության իրավունքի անբավարար պաշտպանությունը, ինչպես նաև պայմանագրային պայմանների հարկադրական թույլ կատարումը: Այս առումով շուկայական և կոորդինացման այս ձախողումները կարող են բացասաբար ազդել ձեռնարկությունների տնտեսական գործունեության վրա, առաջ բերելով հավելյալ ծախքեր: Դրանց հետևանքով արդյունաբերական արտադրության մակարդակը և դրան ուղղվող ներդրումները կարող են ցածր մնալ շուկայական ուժերի հիման վրա որոշվող անհրաժեշտ մակարդակից: Ելնելով դրանից` ամեն դեպքում ներկայացված նախագծում անհրաժեշտ է ավելի հստակորեն ներկայացնել այն միջոցառումները,  որոնք կառուցվածքային և ինստիտուցիոնալ փոփոխությունների միջոցով կարագացնեն և կնպաստեն արտահանվող ապրանքների ծավալների և արտադրատեսակների ընդլայնմանը:

3. Միաժամանակ հաշվի առնելով, որ ներկայացված Նախագծում առաջնությունը տրվում է պետություն-մասնավոր հատված համագործակցությանը, ապա այստեղ որպես հնարավոր մոտեցում կարելի է ընդունել այն, որ պետության կողմից արտահանվող ապրանքների արտադրության խթանումը կարող է իրականացվել նաև նոր արտահանելի հատվածում տնտեսական գործունեության ծախսերի արժեքի նվազեցման միջոցով: Պետությունը կարող է նպաստել որպեսզի ներդրումներ կատարվեն այնպիսի հետազոտություններում կամ բարձրացնելու այնպիսի մասնագետների որակավորումը, որոնք կարող են խթանել նորագույն արտահանելի ապրանքների արտադրությունը և արտահանումը:
4.  Մյուս կարևոր գործոնը դա առևտրային ծախսերի' բեռնափոխադրումների և ապրանքաշրջանառության ամբողջ հոսքերի կառավարման վրա կատարվող ծախսերի նվազեցումն է:

5.  «Արդյունաբերական քաղաքականության սկզբունքներն ու զարգացման հորիզոնները» «Աճի նոր շարժիչներ» ենթաբաժնում նշվում է, որ գիտատար և տեխնոլոգիատար  ոլորտներում անհրաժեշտ կլինի առավել ընդգրկուն քաղաքականություն տեխնոլոգիաների փոխանցման և նորարարաությունների խրախուսման շեշտադրումով: Քանի որ նախագծի այս հատվածում քննարկվում են հայեցակարգային մոտեցումներ, հետևաբար անհրաժեշտ է, որպեսզի ներկայացվի  դեպի Հայաստան տեխնոլոգիաների փոխանցման հնարավոր տարբերակները և այն սկզբունքները, որոնք կարող են դրանց համար  հիմք հանդիսանալ: Այս առումով կարևոր է հստակեցնել, թե արտահանվող ապրանքների կազմի ու կառուցվածքի վերաբերյալ արդյունաբերական քաղաքականության ինչ ռազմավարություն է ընտրվել և դա ինչպես կարող է նպաստել, որպեսզի արտերկրի ընկերություններն իրենց տեխնոլոգիաները փոխանցեն դեպի Հայաստան:

6. Ներկայացված նախագծում երկարաժամկետ քաղաքականության արդյունավետ իրագործման համար անհրաժեշտ է ունենալ նաև առևտրային գործընկերների  շուկաներում դիտվող միտումների մասին ընդգրկուն տեղեկություններ և կատարել համապատասխան վերլուծություններ: Այդ նպատակով նախագծում նպատակահարմար է նախատեսել նաև արտահանման և արտաքին առևտրի քաղաքականության մշակման և արդյունավետ իրագործման համար  տեղեկատվական բազայի ստեղծումը և տվյալների վերլուծությունների ու երկարաժամկետ կանխատեսումների համար   համապատասխան  մեթոդոլոգիայի մշակումը:

7. Ներկայացված Նախագծում  նպատակահարմար է ներկայացնել այն նպատակային ցուցանիշների համակարգը, որոնց միջոցով հնարավոր կլինի  հետևել ոչ միայն արտահանման դինամիկային այլ նաև արտահանման հատվածը բնութագրող որակական ցուցանիշներին: Դրա անհրաժեշտությունը, մասնավորապես, պայմանավորված է նրանով, որ երբ նոր  արտադրատեսակների արտադրության միջոցով հնարավոր է դառնում դիվերսիֆիկացնել արտահանումը, ապա այդ դեպքում սովորաբար խուսափում են արտաքին առևտրի պայմանների վատացումից: Այս առումով կարևոր ցուցանիշ է հանդիսանում նաև արդյունաբերական ապրանքների գների հարաբերությունը համաշխարհային շուկայի առաջնային ապրանքների գներին: Այդ ցուցանիշի դինամիկան կարևորվում է նրանով, որ այն արտահայտում և բնութագրում է տվյալ երկրի արտահանելի հատվածի հարաբերական շահութաբերությունը, ինչպես նաև կառուցվածքային  փոփոխությունների արագությունը և տնտեսական ակտիվության մակարդակը:
	1. Չի ընդունվում: 
2.Չի ընդունվում:

3.Չի ընդունվում: 

4.Ընդունվում է: 

5.Չի ընդունվում: 
6. Չի ընդունվում:
7. Ընդունվում է մասնակի:


	Ռազմավարության նախագծում առկա չէ տարածքային բաժանում, մինչդեռ ոլորտների մի մասն ունեն տարածքային տեղաբաշխում և ուղղակիորեն խթան կհանդիսանան տարածքների զարգացման տեսանկյունից, մասնավորապես` կոնյակագործությունը:

2. Նշված խնդիրները ներառված են ինչպես ոլորտային ռազմավարությունների միջոցառումների, այնպես էլ ՀՀ կառավարության  կողմից իրականացվող այլ ռազմավարական փաստաթղթերում, մասնավորապես` «Մի  շարք  միջազգային  կազմակերպությունների  կողմից հաշվարկվող ինդեքսների բարելավման միջոցառումների

 Ծրագիրը հաստատելու մասին» 17 հունիսի  2011  թվականի  N  907 -Ն ՀՀ  կառավարության որոշմամբ սահմանված միջոցառումների ծրագրի 16, 17 կետեր:

3.Քանի որ, փաստաթղթով նախատեսված դրամաշնորհային ծրագրերը նպատակաուղղված են հենց այդ նպատակների իրականացմանը: 

4.Փաստաթղթի մշակման շրջանակներում արդեն իսկ բարձրացվել և լուծման փուլում է գտնվում հայկական ակցիզային ապրանքների համար Լարսի անցակետի բացման հարցը:

5.Վերոհիշյալ խնդիրները ձևակերպված են 2011թ. ՀՀ կառավարության կողմից հավանության արժանացած «Ինովացիոն տնտեսության ձևավորման մեկնարկային ռազմավարության»  մեջ:

Միաժամանակ, ԱԱԿ-ների մուտքը նույնպես դիտարկվում է` որպես  տեխնոլոգիաների փոխանցման գործիքներից մեկը:
6.Նշված ոլորտներով իրականացվել են  վերլուծություններ:  Եվս 8 ոլորտների համար նախատեսվում է իրականացնել վերլուծություններ և մշակել համապատասխան միջոցառումներ:

7. Միջոցառումների ծրագրում կընդգրկվեն ինդիկատիվ ցուցիչներ:

	Դիտողություններ և առաջարկություններ չունի:
	
	

	12
	Հայաստանի արդյունաբերողների եւ 

գործարարների միություն 
	1. Փաստաթղթում նշված բոլոր կանխատեսումները (2015թ. և 2020թ. վերաբերյալ) հիմնված չեն համապատասխան հաշվարկների և հիմնավորումների վրա, թեև դրանք, ինչպես նշում են հեղինակները, «նախնական են և կարող են փոփոխվել»:

2. Ինչպես նշված է քաղաքականության համատեքստում, «Արդյունա​բերական քաղաքականության նպատակը գիտելիքահենք տնտեսության կառուցումն է»: Սակայն ոչ այդ նպատակից բխող խնդիրների շարքում, և ոչ էլ «Ընդհանրական միջոցառումների» մեջ չկա գիտելիքահենք տնտեսություն ստեղծելու համար անհրաժեշտ մեխանիզմի որևէ առաջարկ:

3. Տվյալ փաստաթուղթը հիմնականում ընդգրկում է արտահանման հանգույցին վերաբերող հարցեր, մինչդեռ հայտնի է, որ առևտրային հաշվեկշռի բարելավման կարևոր լծակ է ներմուծման փոխարինման քաղաքականությունը, որն ի դեպ, տվյալ փաստաթղթերոմ ընդհանրապես չի քննարկվում:

4. Փաստաթղթի 3.2 կետում տրված են հիմնական նպատակային խնդիրները, սակայն դրանք ունեն շատ ընդհանուր և հանրահայտ բնույթ: Էջ 7-ում տնտեսության արտահանելի հատվածի ընդլայնման ռազմավարությունները տարբերակված են ըստ ժամանակային հորիզոնների, որոնք նկարագրական և ընդհանուր բնույթի են, տրված են խիստ մակերեսային և առանց հիմնավորման` բարի նկատառումների տեսքով, բացակայում է առաջնայնության կարևորումը: 

5. «Մեկնարկային փուլի ռազմավարությունում» ընտրված են 3 ոլորտներ, որոնց համար մշակվել են ոլորտային ռազմավարություններ: Սակայն, ոլորտների ընտրության հիմնավորումները համոզիչ չեն: Եթե որոշում ենք զարգացնել այն ոլորտները, որոնք արդեն իսկ համեմատաբար զարգացած են, լավ է, բայց ուշադրությունից դուրս են մնում այն ոլորտները, որոնք ունեն զարգացման մեծ հնարավորություններ, հետևաբար` ստացվում է, որ առաջարկում ենք մինչև 2020թ. զարգացնել այն ոլորտները, որոնք զարգացած են` չզարգացնելով այն ոլորտները, որոնք կարող են զարգանալ և չբացահայտելով զարգացման նոր ոլորտներ, այսինքն` հաշվի չառնել ժամանակակից համաշխարհային տնտեսության զարգացման օրինաչափություններն ու միտումները:

6. Այստեղ կարելի է նշել արհեստական  բյուրեղների, ոչ մետաղյա հանքանյութերի  արտադրության   զարգացումը:  Կան մի շարք ձեռնարկություններ`  «Սապֆիր» գործարան, «Վանաձորի քիմպրոմ» ՓԲԸ,  «Օնիկս» ՍՊԸ  և այլ, որոնք ունեն արտահանման մեծ պետենցիալ  և անհրաժեշտ ուշադրության  պարագայում  կարող են ոչ միայն  զգալիորեն  ավելացնել արտահանման ծավալները , այլև  հնարավորություն կընձեռնեն դրանց արտադրանքի հիման վրա նոր արտադադրությունների  ստեղծման համար: Այսինքն նման  ձեռնարկությունները ունեն  կլաստերների ստեղծման հնարավորություններ:  

7. Նախագծում` կոնյակագործությանը վերաբերող մասում, կատարված են կանխատեսումներ առանց դրանց մեթոդաբանությունը և հիմքերը ներկայացնելու: Այսպես, ըստ կատարված վերլուծության, 2015թ. գրեթե երկու անգամ պետք է ավելանա ալկոհոլային խմիչքների արտահանման ծավալը, սակայն պետք է նվազի Ռուսաստանի  մասնաբաժինը արտահանման մեջ և միևնույն ժամանակ աճի Հայաստանի մասնաբաժինը ռուսական ներմուծման մեջ, որը, մեր կարծիքով, իր մեջ պարունակում է հակասություն:

8. «Ճշգրիտ Ճարտարագիտություն» նախագծի բաժնում անընդհատ կարևորվում է օտարերկրյա  ուղղակի ներդրումների  դերը, այնինչ չի ներկայացվում այդ ներդրումների ներգրավման մեխանիզմները: 

9. Հայաստանը համարվում է <landlocked>` դեպի ծով ելք չունեցող երկիր: Այս պարագայում, մեր կարծիքով, խնդրի մասամբ լուծում կարող էր հանդիսանալ դեպի ծով ելք չունեցող երկրների կոնվենցիային անդամակցելը, որին ինչ-ինչ պատճառներով Հայաստանը մինչև օրս չի անդամակցել: Այստեղ հարկ է նշել, որ այդ կոնվեցիային անդամակցելը երկրների համար ապահովում է համեմատաբար շատ ավելի էժան գնով բեռնափոխադրումներ իրականացնել հարևան երկրների տարածքով:

10. «Շինանյութերի արտադրություն»  ենթակետում ոլորտի աջակցության հիմնական ուղղությունները շատ ընդհանուր են նշված: Այստեղ կարևորում ենք բավականին մեծ ծավալ և տեսականի կազմող ներմուծվող ապրանքատեսակների փոխարինումը տեղական արտադրանքով, որն ամենակայուն հիմքն է արտահանման պոտենցիալի ձևավորման համար :


	1.Չի ընդունվում:

2.Չի ընդունվում: 
3.Չի ընդունվում:

4.Չի ընդունվում:

5.Չի ընդունվում: 

6. Չի ընդունվում:
7. Ընդունվում է մասնակի:
8.Չի ընդունվում:

9.Չի ընդունվում:

10. Ընդունվում է մասնակի:

	1. Դրանք կանխատեսում չեն, այլ թիրախներ: Հիմնավորումները հիմնական ոլորտների ենթադրված աճի տեմպերն են, որոնք բխում են իներցիոն տեմպից և վերջիններիս ակնկալվող իրական արագացումից:

2.Ճշգրիտ ճարտարագիտության ոլորտի բոլոր նախաձեռնություննները հենց նման մեխանիզմներ են:
3.Դա  փաստաթղթի բուն նպատակը չի եղել, սակայն չի էլ հակասում:Օրինակ` դեղագործության ոլորտային ռազմավարության մեջ դրվել է այդ գաղափարը: 
4.Դրանք առավել մանրամասն ներկայացված են մեկնարկային փուլի ռազմավարությունում, ռազմավարության կիզակետերն, ըստ հորիզոնների, մասում:
5.Մեկնարկային փուլի ռազմավարությունը իրականացման թիրախ են հանդիսանալու Նախագծում նախանշված 11 ոլորտները: Հաջորդ 8 ոլորտների ռազմավարությունները կմշակվեն հաջորդիվ:  Ճարտարագիտության ոլորտի ռազմավարությունը հիմնականում միտված է նոր ճյուղերի բացահայտմանը և զարգացմանը: 

6.Նշված ոլորտներն արդեն ներառված են ճշգրիտ ճարտարագիտության ոլորտում:

7.Հակասություն չկա, քանի որ այն նախատեսում է տվյալ ցուցանիշներն ապահովել Չինաստանի շուկա մուտք գործելու հաշվին: Միաժամանակ, հաստատված շուկաների պահմանման և զարգացման խնդիր  է դրվում:

8. Ազատ տնտեսական գոտին ներդրումների ներգրավման ենթադրվող գործիք է: Բացի այդ, ռազմավարության 1.2 և 1.3 նախաձեռնություններն ուղղված են հենց օտար​երկրյա ներդրում​ների ներգրավ​մանը: 

9. ՄԱԿ-ում Հայաստանի  մշտական ներկայացուցիչ Կարեն Նազարյանը, հոկտեմբերի 28-ին, Հայաստանի անունից ստորագրել է «Դեպի ծով ելք չունեցող զարգացող երկրների հիմնահարցերով զբաղվող վերլուծական կենտրոն հիմնելու մասին» բազմակողմ համաձայնագիրը:

10.Այն կքննարկվի հետագա ոլորտների ընտրության շրջանակներում:

	Փաստաթղթի 5.2-րդ կետում որպես իրականացվող քաղաքականության գործիքներ նշվել են` «Հատուկ հարկային և մաքսային ռեժիմներ արտահանող ընկերությունների համար» և «Ներդրումային ապրանքների և ներդրումային ծրագրերի շրջանակում ներմուծվող ապրանքների ԱԱՀ հետաձգում» գործիքները: Նշվածի կապակցությամբ հայտնում եմ.

Նախ անհասկանալի են «Հատուկ հարկային ռեժիմներ», «Հատուկ մաքսային ռեժիմներ» հասկացությունները: Եթե «հատուկ ռեժիմների» կիրառում ասելով ենթադրվում  (նախատեսում) է հարկերի և մաքսային վճարների մասով նոր արտոնությունների սահմանում, ապա սկզբունքորեն անընդունելի եմ համարում դրանց սահմանումը: Կարծում եմ, հարկային և մաքսային օրենսդրությամբ արդեն իսկ սահմանված են բավարար արտոնություններ (արտահանման մաքսատուրքերը սահմանված են 0 տոկոս, արտահանվող ապրանքների նկատմամբ կիրառվում է ԱԱՀ-ի զրոյական դրույքաչափ): Երկրորդ` ուշադրություն եմ հրավիրում այն հանգամանքի վրա, որ ՀՀ էկոնոմիկայի նախարարության  կողմից մշակվել և շրջանառության մեջ է դրվել «Ավելացված արժեքի հարկի մասին» ՀՀ օրենքում փոփոխություններ կատարելու վերաբերյալ նախագիծ, որով նախատեսվում է ուժը կորցրած համարել օրենքի 6.1-րդ հոդվածը (այն հոդվածը, որով սահմանվել է ներմուծվող ապրանքների (այդ թվում` ՀՀ կառավարության կողմից ընտրված կազմակերպությունների կողմից ՀՀ կառավարության հավանությանն արժանացած ներդրումային ծրագրերի շրջանակներում ներմուծվող ապրանքների) համար մաքսային մարմինների կողմից հաշվարկված ԱԱՀ-ի վճարման ժամկետը հետաձգվում է 1-3 տարի ժամկետով): 

Հաշվի առնելով վերը նշվածը առաջարկում եմ փաստաթղթից հանել վերը նշված կետերը: 

Գրությանը կից ներկայացված արտահանմանն ուղղված արդյունաբերական քաղաքականության մեկնարկային փուլի ռազմավարության, կոնյակագործության, դեղագործության և ճշգրիտ ճարտարագիտության ոլորտային ռազմավարություն փաստաթղթերի նախագծերի վերաբերյալ առաջարկություններ չունեմ:
	Ընդունվում է մասնակի:
	7.4-րդ ենթակետում և 7.5-րդ ենթակետում կատարվել է համապատասխան փոփոխություն, մասնավորապես` հանվել են նշված ոլորտ​ների հա​մար հատուկ հարկային և մաքսային ռեժիմների հետ կապված դրույթները:
Միաժամանակ, արտադրական նշանակության մեքենաների և սարքավորումների ԱԱՀ-ի սահմանի վրա հաշվարկման և գանձման պահանջի վերացման վերաբերյալ դրույթը կարևոր խնդիր է հանդիսանում ներդրումների ներգրավման տեսանկյունից: Նախագծում վերոնշյալ դրույթի ամրագրումը նախատեսում է հետագայում գտնել խնդրի լուծման ուղղիներ:

	Առաջարկություններ և առարկություններ չունենք

	«Ձեռնարկությունների ինկուբատոր» հիմնադրամ

	Ցանկանում ենք ներկայացնել որոշ առաջարկություններ “2011-2020թթ. ճշգրիտ ճարտարագիտության ոլորտային ռազմավարության” նախագծի վերաբերյալ, մասնավորապես`

1. Նախագծի վերնագրի “ճշգրիտ ճարտարագիտություն” արտահայտությունը չի համապատասխանում փաստաթղթի ողջ բովանդակությանը, որն ավելի ընդարձակ ընդգրկում ունի: (Օր.` 2015-2020թթ. նախաձեռնությունների շրջանակների 3-րդ կետով (էջ` 26) նախատեսվում է “Մասնագիտացված ճարտարագիտական քլաստերի ձևավորում”: Մինչդեռ Ճշգրիտ ճարտարագիտությունն արդեն իսկ քլաստեր է): Տարըմբռնումներից խուսափելու նպատակով առաջարկում ենք կամ նախագծի վերնագրից հանել “ճշգրիտ” բառը, կամ վերանայել փաստաթղթի բովանդակությունն, այն համապատասխանեցնելով ներկայիս վերնագրի սեղմ շրջանակների հետ:

2. Նախագծի 4-րդ` “Շուկաներ մուտք գործելու առաջարկություններ” կետի առնչությամբ ցանկանում ենք նշել, որ ելնելով մեր փորձից, շուկաներ մուտք գործելու լավագույն գործիք կարող են հանդիսանալ կամ թիրախային շուկաներում ներկայացուցչությունների հիմնումը (օր.` ԱՄՆ), կամ այդ երկրների ճարտարագիտական վերազգային կազմակերպությունների ներգրավումն ու մասնաճյուղերի հիմնումը Հայաստանում: Ուստի այս կետով առաջարկվող “Շուկաների մասին տեղեկատվության և խորհրդատվության ապահովում” մեթոդը բավարար չէ, և անհրաժեշտ է նախատեսել նաև լրացուցիչ մոտեցումների կիրառում:
3. Հաշվի առնելով, որ Ճարտարագիտական արտադրանքի արտահանման ծավալների մեծացման տեսակետից խիստ կարևոր են նաև իրավական դաշտի բարեփոխումները (օր.` երկակի նշանակության ապրանքներ, արագ սպասարկում և այլն), ուստի անհրաժեշտ է սույն ռազմավարության մեջ առանձին գլխով անդրադառնալ նաև այս խնդիրների կարգավորման ուղղությամբ արվելիք քայլերին:


	1.Ընդունվել է մասնակի:

2.Չի ընդունվում:

3.Չի ընդունվում:


	1.Հարցը կդիտարկվի ոլորտային խորհուրդների շրջանակներում:

2.Նախագծով նախատեսվում է թիրախային շուկաներում առևտրային ներկայացուցիչների ներուժի օգտագործումը: 

3.Իրավական դաշտի վերոհիշյալ բարեփոխումները նախատեսված են գործարար միջավայրի բարելավման գործողությունների շրջանակներում:

	16
	«ՓՄՁ ԶԱԿ» հիմնադրամ
	Առաջարկություններ և առարկություններ չունենք:
	Ներկայացվել է աշխատանքային կարգով
	

	17
	ՀՀ Նախագահի աշխատակազմ
	1.Կարծում ենք նպատակահարմար չէ ստեղծել արտահանմանն ուղղված արդյունաբերական քաղաքականության կառույցների ներկայացված համակարգը:   Առավել արդյունավետ կլինի, եթե առաջարկված Արդյունաբերական խորհրդի գործառույթներն իրականացվեն Գործարարության աջակցման խորհրդի (ԳԱԽ) բազայի հիման վրա` անհրաժեշտության դեպքում վերանայելով ԳԱԽ-ի կառուցվածքը և գործառույթները, իսկ ոլորտային խորհուրդները գործեն Զարգացման հայկական գործակալության համապատասխան ոլորտային մասնագետների համակարգման ներքո:

2.Անհրաժեշտ է ներկայացված ռազմավարության շրջանակում ընդգրկել արտահանման վարկավորման, ինչպես նաև արտահանման վարկավորման ապահովագրության և երաշխիքների տրամադրման ինստիտուցիոնալ կառույցների ու ֆինանսավորման մեխանիզմների վերաբերյալ մոտեցումները:

3.Նպատակահարմար է նաև, սույն հայեցակարգում ամրագրել արտաքին առևտրի խոչընդոտների վերացմանն ուղղված քաղաքականության դրույթներ: Կարծում ենք, որ անհրաժեշտ է  հայեցակարգում ամրագրել արտահանման բարենպաստ միջավայրի ձևավորմանն ուղղված դրույթներ` անկախ ոլորտային ընտրությունից:

4. Հայեցակարգի 7-րդ գլխում ներկայացված են արդյունաբերության ճյուղեր, որոնց զարգացման կամ արտադրանքի արտահանման խրախուսմանն ուղղված պետական քաղաքականություն կամ միջոցառումներ ներկայացված չեն: Ուստի, գտնում ենք, որ այս առումով հայեցակարգը լրամշակման կարիք ունի: 

5. “Քաղաքականության հիմնական ուղղությունները և գործիքակազմը” գլխում  գործարար միջավայրի բարեփոխումների առաջարկվող ուղղությունների ցանկում  առաջարկում ենք ավելացնել “Ներդրողների պաշտպանվածության բարձրացում” կետը` հաշվի առնելով Doing Business 2012 զեկույցի արդյունքները: 

6. Քննարկման և հստակեցման կարիք ունի “Առաջնահերթ առանցքային նախաձեռնություններ” բաժնի աղյուսակի 2-րդ տողի արտադրական նշանակության մեքենաների և սարքավորումների ԱԱՀ-ի սահմանի վրա հաշվարկման և գանձման պահանջի վերացման վերաբերյալ դրույթը:

7.Հայեցակարգով նախատեսվում են ԶՀԳ-ի գործառութային և կառուցվածքային փոփոխություններ, որոնց արդյունքում կստեղծվի վաճառքի գործակալների ցանց արտասահմանում, կլինեն գերակա ոլորտների պատասխանատու ստորաբաժանումներ, ինչպես նաև բիզնես փորձառությամբ անձնակազմ: Առաջարկում ենք քննարկել վաճառքի գործակալների ցանցի գործառույթներն առևտրային ներկայացուցիչների (ներկայացուցչությունների) վրա դնելու հնարավորությունը: Հիմնավորման կարիք ունի գերակա ոլորտների պատասխանատու ստորաբաժանումներ ստեղծելու մոտեցումը:

8. Ներկայացված չեն միջազգային մասնագիտական կազմակերպությունների ու ասոցիացիաների հետ անդամակցության և համագործակցություն միջոցառումներ:  Առաջարկում ենք դրանց վերաբերյալ լրացուցիչ դրույթներ սահմանել:  

9. Անհրաժեշտ է հստակեցնել հայեցակարգերում ներառված միջոցառումների ֆինանսավորման պետական միջոցների մասնաբաժինը` ապահովելով մասնավոր հատվածի ֆինանսական մասնակցությունը այն միջոցառումներին, որոնք ուղղված են մասնավոր կազմակերպություններին մատուցվող ծառայություններին:

10. Կարևոր է մասնագիտական կրթության և վերապատրաստման դասընթացների վերաբերյալ միջոցառումներում ապահովել կրթական համակարգի ինստիտուտների մասնակցությունը: 

11. Քննարկման և հիմնավորման կարիք ունի “Կոնյակագործների միության” կողմից Կոնյակագործության ռազմավարության որակի ապահովման բաժնում  որակի տարբերանշանի շնորհման նպատակահարմարությունը: 

12. Դեղագործության ռազմավարության Հավելված 4-ի` հավելյալ ուսումնասիրության կարիք ունեցող առաջարկներից նպատակահարմար ենք գտնում հանել հայ դեղարտադրողներից պետական ուղղակի գնումների իրականացման վերաբերյալ դրույթը, քանի որ այն հակասում է գնումների մասին ՀՀ գործող օրենսդրության պահանջներին:

13. Նպատակահարմար ենք գտնում հնարավորինս հստակեցնել ճշգրիտ ճարտարագիտության այն նեղ ոլորտները, որոնց պետք է նպատակաուղղված լինի պետական քաղաքականությունը: 


	1.Ընդունվում է մասնակի:

2.Ընդունվում է:

3. Ընդունվում է:

4.Չի ընդունվել

5.Ընդունվել է մասնակի

6.Ընդունվում է:

7.Չի ընդունվում:

8.Ընդունվել է մասնակի:

9.Ընդունվել է մասնակի:

10.Ընդունվել է մասնակի:

11.Չի ընդունվել:

12.Ընդունվել է:

13. Չի ընդունվում:


	1.Արդյունաբերական խորհրդի գործառույթների իրականացումը ԳԱԽ-ի բազայի վրա ընդունելի չենք համարում: Առանձին խորհրդի ստեղծմամբ ավելի կշեշտադրվի փաստաթղթի կարևորությունը և խորհուրդը կքննարկի կոնկրետ փաստաթղթով ամրագրված ծրագրային միջոցառումների իրականացումը: 

2.Լրացվել է համապատասխան կետով:

3.Նախագծում կատարվել են համապատասխան փոփոխություններ:

4. Բաժնում ներկայացված է ՀՀ արդյունաբերության հիմնական ճյուղերի զարգացման միտումները, այլ ոչ թե միայն ռազմավարության ներքո դիտարկվող ճյուղերը:

5.Քանի որ բաժնում ներառված են գործարար միջավայրի բարեփոխումների ծրագրով նախատեսված միջոցառումները և առաջարկը կներառվի նոր միջոցառումների մշակման ժամանակ:

6.Ներդրումների ներգրավման տեսանկյունից կարևոր խնդիր է հանդիսանում դրանց ներմուծման ժամանակ սահմանի վրա ԱԱՀ-ի գանձումը և ամրագրելով այն փաստաթղթում նախատեսվում է հետագայում գտնել խնդրի լուծման ուղղիներ:

7. Շահագրգիռ կողմերի հետ քննարկումները և միջազգային փորձի ուսումնասիրությունների արդյունքները փաստում են, որ մասնագիտացված վաճառքի գործակալներն առավել արդյունավետ են: 

8. Որոշ ռազմավարություններում նշված են, մասնավորապես, դեղագործություն: Հարցը կքննարկվի ռազմավարական խորհուրդներում:

9. Վերանայվել են պետական մասնակցության բաժինը բոլոր ռազմավարություններում, որպես հիմնական սկզբունք ընդունելով 50% մասնակցությունը:
10. Աշխատակիցների վերապատրաստման գործում կաևոր նշանակություն ունեն ոլորտային միությունների վերապատրսատման կենտրոնները` ակտիվորեն համագործակցելով կրթական հաստատությունների (բուհերի) հետ:

11.Այն միջազգային պրակտիկայում ընդունված պրակտիկա է և կարող է դառնալ որակի բարելավման այլընտրանքային միջոց:

12. Կատարվել է համապատասխան փոփոխություն:

13. Ռազմավարությամբ նախատեսված գործողությունները միտված են բացահայտելու այն նեղ ոլորտները, որոնք զարգացման մեծ ներուժ ունեն:
















� Դրամի փոխարժեքը այս դեպքում վերցված է 2011թ.-ից կայուն (քանի որ փոխարժեքի երկարաժամկետ կանխատեսման հստակ գործիքներ 2.գոյություն չունեն), իսկ ՀՆԱ-ի աճը 2012-2014թթ. համար` ըստ ՄԺԾԾ-ի: 





